
Раиса Сарпи 
РАИСА САРПИ (Раиса Васильевна Бородкина-Яковлева) 1951 ҫулхи 

кӑрлачӑн 2-мӗшӗнче Чӑваш Республикинчи Патӑрьел районӗнчи Нӑрваш 
Шӑхаль ялӗнче ҫуралнӑ. 

Нӑрваш Шӑхалӗнчи вӑтам шкултан вӗренсе тухнӑ хыҫҫӑн И.Н.Ульянов 
ячӗллӗ Чӑваш патшалӑх университечӗн историпе филологи факультетӗн-
чи чӑваш уйрӑмне пӗтернӗ. Сӑвӑсем ҫырма ачаранах пуҫланӑ. Пӗчӗкки-
сем валли те, аслисем валли те ҫырать. 20 кӗнеке авторе. 

Чӑваш комсомолӗн Ҫеҫпӗл Мишши ячӗллӗ тата Пӗтӗм тӗнчери тӗрӗк 
халӑхӗсен Нежип Фазыл ячӗллӗ премисен лауреачӗ. Пӗтӗм тӗнчери тӗрӗк 
ҫамрӑкӗсен Vlll-мӗш фестивалей лауреачӗ. Пӗтӗм тӗнчери чӑвашсен эст
рада юррисен «Кӗмӗл Сасӑ» III фестиваль-конкурсӑн «Чи лайӑх поэт» ятне 
илме тивӗҫ пулнӑ (2002 ҫ). 

Раиса Сарпи - Раҫҫей писателӗсен союзӗн членӗ. 

Этемлӗх ҫийӗн хӗҫ тӑрать ҫакӑнса... 
Хӗҫ ӳксен татӑлса, 
Этемлӗх выртӗ кӑнса... 
Кам ҫакнӑ ҫак хӗҫе? 
Этемлӗх - хӑй! 
Хӗҫ ӳкӗ кӗҫех -
Чармасан Ырӑ Вӑй. 
Этемлӗх пурнӑҫӗ -
Этемлӗх аллинче. 
Айван этемлӗх 
Шутламасть кун ҫинчен. 
Хӑйне хӑй пӗтерӳ -
Этемлӗх пуҫӗнче... 
Пурнать этемлӗх иртӗхсе-ӗрӗхсе: 
Паян пултӑр ӗҫмелли, кӳпмелли, 

киленӳ!.. 
Варлать уҫлӑха - тав-шава пӗрӗхсе... 
Этемлӗхре ҫук этеплӗх - таву, ӗненӳ.. 
Эп - ҫакна калакан -
Этемлӗхе ҫӑлма тӑракан. 
Ан пул, этемлӗх, ухмах, таракан! 
Чарӑн, урма-ахӑрма! 
Ан тивтӗр сана макӑрма! 
Вилӗм - сывлан сывлӑшу! 
Наркӑмӑш - ҫимӗҫӳ, аш-пӑшу! 
Сыхла хӑв килне - ҫут ҫанталӑка! 
Сыват хӑв чунна - ӗмӗрлӗх палӑка! 

Пис вӑрҫӑран! Хур ан ту хӑвна! 
Пусар хӑвӑнти вӗчӗрхенчӗк тӑвна! 

«Ах! та «ах»! тесе ҫеҫ ҫӳрес пур, 
Пурӑнас та ҫук ҫут тӗнчере! 
Курмаллах этемӗн хура-шур, 
Унсӑрӑн аталанмасть чӗре. 
Асапа ҫӗнсе, этем, йӑл кул! 
Хуть хӑҫан та савӑнӑҫлӑ пул. 
Шырасассӑн кукӑр, ҫӑмӑл ҫул, 
Ырлӑх сӗнмӗ пурӑнӑҫ - кун-ҫул... 

ПУР! 
Пур чӑвашра чӑн-чӑн арҫынсем, пур! 
Кӑвар чӗреллӗ, сисӗмлӗ, маттур! 
Чӑваш йӑхне кӑшларӗ-ватрӗ мур, 
Ҫапах та чӑвашра чӑн-чӑн 

арҫынсем пур! 

Хӗрарӑм хул пуҫҫийӗ ҫийӗнче 
Ларсассӑн та асаплӑ ҫут тӗнче, 
Ҫут ӗнчӗ ҫиҫнӗн хӑйӑр хущшинче 
Пур - ӗненетӗп! - чӑваш арӗ сӗр ҫинче. 
Чӑн-чӑн чӑваш арҫынӗ пулнӑран, 
Ӑна чунтан, савса, юратнӑран, 
Хӗрарӑма хӑратмӗ хура-шур. 
Чӑваш пики ӗҫре вут пек маттур. 

Пур чӑвашра чӑн-чӑн арҫынсем, пур! 
Кӑвар чӗреллӗ, сисӗмлӗ, маттур! 
Вӗсене курма ҫеҫ пӗлмелле! 
Вӗсене савма ҫеҫ пӗлмелле! 

ЧӖНӲ 
Эй, чӑваш ывӑл-хӗрӗ, 
Тӑван чӗлхешӗн хӗвелле ҫунӑр! 
Эй, чӑваш ывӑл-хӗрӗ, 
Юратӑр, ҫуратӑр, хунӑр! 
Эй, чӑваш ывӑл-хӗрӗ, 
Хӗвеллӗхпе тултӑр сирӗн чунӑр! 
Тусӑрсене, тӑванӑрсене ырӑ ҫеҫ 

сунӑр, -
Вара - вӗҫсӗр вӑрӑм пулӗ 

сирӗн кунӑр!.. 

ЭПИР - ТУРӐРАН! 
Эй, ҫӗр ҫинче пурнакан этемсем, 
Эпир пурте пӗр аттепе пӗр аннерен 

ҫуралнӑ. 
Уйӑх ҫинчен ҫӗр ҫине турӑсем евӗр 

аннӑ, 
Ҫӗр чӗрҫинче этемсем 

пулса аталаннӑ... 
Эпир упӑтерен пулман. 
Эпир - Турӑран! 
Пӗр-пӗрне курмасан, илтмесен, 

туймасан, 
Пӗр-пӗрне тӑванла савмасан, 
Упӑте пулӗ ҫынран!.. 

*** 
Поэт юратӑвне тивӗҫнисем -
Ӗмӗрлӗх-вилӗмсӗрлӗхе вӗҫнисем 
Пулаҫҫӗ Вӗҫсӗрлӗх-пуласлӑхра, 
Мухтавлӑхра, хӑватлӑ Аслӑхра. 

«}с 

...Пӗрисем килеҫҫӗ сӑвӑсем ҫырма... 
Теприсем килеҫҫӗ... вӗсене ҫурма... 

ВИЛСЕН ТЕ УСӐЛЛӐ ПУЛАСЧӖ 
Вилсен те усӑллӑ пуласчӗ, 
Хӗвел пулса ҫӳлтен куласчӗ. 

Хам халӑха ялан куласчӗ, 
Хам халӑха ялан юрасчӗ. 
Чун ӑшшине ӑна парасчӗ, 
Чун ҫутине ӑна ярасчӗ. 
Эпир кашни - хӗвел хӗлхемӗ. 
Турӑ ачи - чӑваш этемӗ. 
Чӑваш чӗлхиллӗ турӑсем 
Ҫут тӗнчене кӳнӗ илем. 
Кам иккенне эпир манман. 
Ҫӳл тӳперен ахаль анман. 
Турӑсенчен илнӗ пехил, 
Ҫӗр чӑмӑрне тума ЫРКИЛ. 

ПОЭТ ПУЛ АС ТЕСЕН 
Поэт пулас тесен этем пулмалла. 
Таса ӗмӗт-кӑмӑлпа тулмалла. 
Хӗвел пек ҫутӑ чунлисем кӑна 
Ҫӳлелӗхе ҫӗклеҫҫӗ Ӑс-тӑна. 

Поэт тени вӑл чуххӑм лаша мар 
Пар-парлатса инҫе ҫула чупма. 
Вӑл йывӑр лав мӗкӗрленсе туртать, 
Ун мӑйӗнчен пурнӑҫ чыс-ҫӑк уртать. 

Ҫав чыс-ҫӑка ҫӳле ҫӗклес тесен, 
Уямалла поэтӑн пур тӗсе, 
Асамата та ун асамлама, 
Ҫич тӗслӗ тӗс тупса асӑмлама 
Хӑюлӑх та, хӑват та тупмалла, 
Хӑйне анчах хӑюллӑн шанмалла. 

Шав малалла, шав малалла утма, 
Ҫынсен чунӗсенче хӗлхем ҫутма 
Ун хӑйӗн Прометейӑн ҫунмалла, 
Шануллӑн Ҫӗн куна ӑнтӑлмалла. 

Асап килсен ӑна ҫӗнтермелле. 
Тӗрӗслӗхе ҫынна пӗлтермелле. 
Кӗрлеттерсе, хӑюллӑ сасӑпа, 
Юрламалла хӗвеллӗ касӑпа! 

Асапсене ҫӗнсе тасалсан ҫеҫ, 
Уя-хире тухса чунсем вӗҫеҫ! 
Чун вӗҫмесен поэт пуласси ҫук! 
Поэт пулсан чеен куласси ҫук! 

Чеелӗхе поэзи юратмасть. 
Чееленсе поэт чун хуратмасть! 
Поэзи ҫуралать вут-кӑварта! 
Пӗтӗленет, ача пек, чун-варта! 
Поэт пулас тесен этем пулмалла! 
Ыр ӗмӗт-кӑмӑлпа ҫеҫ тулмалла! 

КАШНИ КУРӐКА... 
Кашни курӑка, чӗр чуна, этеме 
Чунӑм ӑшшипе 

ҫупӑрлассӑм-ӑшӑтассӑм килет. 
Кашни курӑка, чӗр чуна, этеме 
Чӗрем ҫут телей, юрату пехиллет. 
Эй, Турӑ! 
Тавах сана мана юратма вӑй панишӗн, 
Хӗвел пек, чуна юрату вырнаҫнишӗн. 
Кашни курӑка, чӗр чуна, этеме 
Юратма пултарнишӗн, 
Турӑлла туйӑмпа ӑш-чике 

тултарнишӗн 
Хама калама ҫук телейлӗ туятӑп, 
Самантсерен, усламҫӑ евӗр, путӑп. 
Пуянлӑхӑма усламҫӑлла ҫич ҫӑра 
хыҫне пытармастӑп. 

Ҫичӗ алӑк хыҫне ҫынсенчен, ҫук, 
тармастӑп. 

Юрату - юрату ҫуратать! 
Чунӑм сад пахчинче ҫут-шевле 

чечексем, тусӑм, тат! 
Сан валли ҫитӗнтертӗм вут-сад. 
Эй, этемсем, эп сире юрататӑп! 
Юрататӑп. 
Эппин, сӑвӑсем татах ҫурататӑп... 

ВӖРЕНТЕКЕНЕ 
«Верен! Верен! Верен!» - текен 
Хӗвел чунлӑ Вӗрентекен. 
Пуҫа тайса сан умӑнта, 
Сана мухтасшӑн эп чунтан. 

Эс маншӑн ӗмӗрех сумра. 
Ҫут сӑнару ялан умра. 

Сан аллунта - Пӗлӳ Тӗнчи! 
Ҫутатӑн эс ӑс-тӑн ӗнчи! 

Чун-чӗрене хӑват паран, 
Ҫӗклетӗн ҫӑлтӑрсем таран! 

Вӗрентекенӗмӗр, пире 
Кӗтсе илсе кашни ирех, 
Пӗлмесӗр ывӑнма-ырма, 
Вӗрентрӗн вулама-ҫырма. 

Тӑван атте-анне пекех 
Эс тӑрӑшрӑн куллен, текех 
Сӑваплӑ ҫын тума пире, 
Хистерӗн сыхлама мире. 

Эс ыр сунса вӗрентнӗрен, 
Ыр кӑмӑлпа тапать чӗре. 
Хисеплесе тӑван ҫӗре, 
Ыр ят тупасшӑн тӗнчере. 

Вӗрентекен, сана пула 
Куллен илет вӑй ял-хула. 
Ҫыравҫӑ, агроном, артист 
Кӳрет сана мухтав та чыс. 

Эс пехиленнӗ Ӑс-мулпа 
Утатпӑр пурнӑҫри ҫулпа, 
Ялав пек, Ҫутӑ Шанӑҫа 
Ҫӗклер, пӗлмесӗр Канӑҫа! 

«Верен! Верен! Верен!» - текен 
Хӗвел чунлӑ Вӗрентекен, 
Пуҫа тайса, сан умӑнта 
Сана мухтатӑп эп чунтан! 

ТӐВАН ҪӖРШЫВ 
Тӑван ҫӗршыв - тӑван анне -
Пӗртен-пӗрре ҫут тӗнчере. 
Чунтан савса Чӑваш Ене, 
Хӗрӳллӗн тапать пин-пин чӗре. 

Чечеклен чӑваш тӗнчи -
Хӗвел тӗнчин сӳнми ӗнчи. 

Хӗвел тӗнчин ытамӗнче 
Ҫӗклентӗр хавал чӑваш ҫӗрӗнче. 

Асаттесен пехилӗпе, 
Атте-аннен ҫут пилӗпе 
Малашлӑха хӑюллӑн утар, 
Чӑвашлӑха хастаррӑн упрар. 

*** 
Укҫашӑн, чапшӑн чунна ан сут! 
Суялӑх-нишлӗх лаприне ан пут! 
Чун - ӗмӗр-ӗмӗр сӳнми вут. 
Чунна ыр ӗҫшӗн, тусӑм, ҫут! 

ҪӲЛ ТУ ПЕНЕ ПӐХСА 
КАЛАНӐ СӐМАХ 

I 
Ҫитмӗлех те ту та ҫичӗ ту: 
Ула ту, Урар ту, Чике ту... 
Алтӑр Ҫӑлтӑрпала калаҫса, 
Урлӑ тӑраканпа ҫураҫса 
Чӑнкӑ тусем урлӑ каҫрӑмӑр, 
Ҫакӑнта килсе вырнаҫрӑмӑр, 
Эй, мӗскер кӑна курмарӑмӑр... 

Шеллесем ҫак халӑха, Ҫӑлаканӑмӑр. 

II 
Ҫитмӗлех те уй та ҫичӗ уй: 
Хура уй та Вил уй, Чипер уй... 
Пушӑ хирсен шӑрӑхне чӑтса, 
Сӗм вӑрмансен чӑтлӑхне уҫса 
Ахрат ҫырми урлӑ каҫрӑмӑр, 
Ҫерем касса тымар ятӑмӑр, 
Йӑмрапала хӑмла лартрӑмӑр... 

Уясам ҫак халӑха, Ҫӑлаканӑмӑр. 

Ill 
Ҫитмӗлех те халӑх, ҫич халӑх, 
Чее, кӑра халӑх, уҫ халӑх... 
Атте-анне ятне упраса, 
Пӗр ӑруран тепри тытӑнса 
Улӑпсем хыҫҫӑн утрӑмӑр, 
Ҫитмӗл халӑх витӗр тухрӑмӑр, 
Чӑвашах та тӗнчи турӑмӑр... 

Ан пӑрах ҫак халӑха, 
Ҫӑлаканӑмӑр. 

Николай Ершов-Янгер 
Николай Гаврилович Ершов (литературӑри псевдониме - Янгер) 1942 

ҫулхи юпа уйӑхӗн 11-мӗшӗнче Красноармейски районӗнчи Янкас ялӗнче 
ҫуралнӑ. 

Тӑванялти пуҫламӑш, Красноармейскинчи вӑтам шкулсенче, партии Аслӑ 
шкулӗнче пӗлӳ илнӗ, ҫарта офицер пулнӑ. 

Красноармейскинчи Культура ҫурчӗн илемлӗх ертӳҫи, Ҫӗнел Упири 
библиотека заведующийӗ, Шалти ӗҫсен районти пайӗнче паспорт службин 
пуҫлӑхӗ пулса ӗҫленӗ. Райхаҫат редакцийӗнче вӑй хунӑ тапхӑрта литера
тура сотруднике, яваплӑ секретарь, ял хуҫалӑх тата парти пурнӑҫӗн пайӗ-
сен ертӳҫи, редактор ҫумӗ пулнӑ. 

Пӗрремӗш хайлавӗ 1956 ҫулхи апрелей 4-мӗшӗнче район хаҫатӗнче кун сути 
курнӑ. Сӑввисемпе тӗрленчӗк-очеркӗсем «Малтанхи хунавсем» (1972), «Пурнӑҫ 
сӑпки» (1992), «Пурнӑҫ сакки» (2006), «Ҫулсем иртеҫҫӗ» (2002), «Пурнӑҫ илемӗ» 
тата «Пурнӑҫ элемӗ» (2007) кӗнекисенче пичетленсе тухнӑ. 

Вун икӗ ҫул районти ҫыравҫӑсен Нестер Янкас ячӗллӗ литературӑпа ис
кусство пӗрлӗхне ертсе пынӑ. Халӗ - унӑн хисеплӗ председателе. 1990 


